
				এই পাতাটির মুদ্রণ সংশোধন করা প্রয়োজন। 
জাতীয় সঙ্গীত
একটা কিছু করেনে ঠিক, ভেসে ফেরা মরার অধিক, বারেক এ-দিক বারেক ও-দিক
এ খেলা আর খেলিসনে, ভাই । মেলে কি না মেলে রতন,
করতে তবু হবে যতন, না যদি হয় মনের মতন,
চোখের জলট ফেলিসনে, ভাই
ভাসাতে হয় ভাসা ভেলা, করিসনে আর হেলাফেলা, পেরিয়ে যখন যাবে বেলা
তখন আঁখি মেলিসনে, ভাই ॥
আমি ভয় করব না, ভয় করব না। দু-বেলা মরার আগে
মরব না, ভাই, মরব না ৷ তরীখানা বাইতে গেলে
মাঝে মাঝে তুফান মেলে ; তাই বলে’ হাল ছেড়ে দিয়ে
কান্নাকাটি ধরব না।

